
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	1
	Հայաստանի Հանրապետության ֆինանսների նախարարություն
24.02.2012
1/9.4/2085-12
	Դիտողություններ և առաջարկություններ չկան: 
	
	Փոփոխություն չի կատարվել: 

	2
	Հայաստանի Հանրապետության վճռաբեկ դատարան

23.02.2012

ՎԴ-Ե-780
	Նախագծի վերաբերյալ անհրաժեշտ է նկատի ունենալ, որ հաշվի առնելով այն հանգամանքը, որ նախագծի հիմնավորման 3-րդ բաժնում խոսվում է այն ոլորտների ու մարմինների մասին, որոնց ներկայացուցիչները պետք է ընդգրկվեն անկախ հանձնաժողովներում, անհրաժեշտ է նախագծում նախատեսել դրույթ այն մասին, թե տվյալ հանձնաժողովներում որ մարմիններից և ինչ մասնագետներ պետք է ընդգրկվեն (իրավաբան, մանկավարժ, հոգեբան և այլն):
	Չի ընդունվել, քանի որ նպատակահարմար չէ: Նախագծում կոնկրետ մարմինների կամ մասնագիտական ոլորտների մասին նշելը այսպես, թե այնպես հայեցողության սահմանը թողնում է:
	Փոփոխություն չի կատարվել:

	3
	Հայաստանի Հանրապետության վճռաբեկ դատարան

23.02.2012

ՎԴ-Ե-780
	Նախագծում անհրաժեշտ է նախատեսել դրույթ պատիժը կրելուց պայմանական վաղաժամկետ ազատելու, պատժի չկրած մասն ավելի մեղմ պատժատեսակով փոխարինելու հարցերով անկախ հանձնաժողովների բողոքարկման ենթակա լինելու մասին` նկատի ունենալով ՀՀ սահմանադրական դատարանի 05.02.2008թ. թիվ ՍԴՈ-733 որոշումը:
	Չի ընդունվել, քանի որ բարձրացված հարցը նպատակահարմար է դարձնել ՀՀ քրեակատարողական օրենսգրքի կարգավորման առարկա:
	Փոփոխություն չի կատարվել:

	4.
	Հայաստանի Հանրապետության կառավարությանն առընթեր Հայաստանի Հանրապետությանոսստիկանություն

27.02.2012

35/275
	ՀՀ Նախագահի 31.07.2006թ. թիվ ՆՀ-163-Ն հրամանագրով ձևավորված` պատիժը կրելուց պայմանական վաղաժամկետ ազատելու, պատժի չկրած մասն ավելի մեղմ պատժատեսակով փոխարինելու հարցերով անկախ հանձնաժողովների նախագահի և անդամների լիազորությունների ժամկետ է սահմանված ոչ թե 31.12.2011թ. (ինչպես նշված է նախագծին կից հիմնավորման մեջ), այլ մինչև 01.07.2012թ.:
	Ընդունվել է
	Նախագծի հիմնավորման մեջ հանձնաժողովների նախագահի և անդամների լիազորությունների ժամկետը` 31.12.2011թ. փոփոխվել և խմբագրվել է 2012թ. հուլիսի 1:

	5
	Հայաստանի Հանրապետության կառավարությանն առընթեր Հայաստանի Հանրապետությանոսստիկանություն

27.02.2012

35/275
	Նախագիծը չի կարգավորում այն խնդիրները, որոնք առաջ են քաշվել հիմնավորման մեջ, մասնավորապես` 1. հիմնավորման մեջ նշված է, որ գործող հրամանագրում առկա է հանձնաժողովների անդամների ուղղվածության խնդիր և նպատակահարմար է այդ կազմերում կատարել այնպիսի փոփոխություններ, որոնք հնարավորություն կտան կատարելագործել հանրային մարմնի առջև դրված նպատակը` դատապարտյալին պայմանական վաղաժամկետ ազատելու դեպքում «աջակցության և վերահսկողության միջոցով» հասարակությանը վերաինտեգրելու աջակցելւ: Սակայն ներկայացված նախագծով, ըստ էության, այդ խնդիրը չի լուծվում: Այսինքն` անկախ այն հանգամանքից, թե ովքեր են ընդգրկված հանձնաժողովների կազմերում, հանձնաժողովի անդամները դատապարտյալին պայմանական վաղաժամկետ ազատելու դեպքում «աջակցության և վերահսկողության միջոցով» հասարակությանը վերաինտեգրելուն աջակցել չեն կարող, նրանց խնդիրը տվյալ պարագայում` դատապարտյալի պատիժը կրելուց պայմանական վաղաժամկետ ազատելու, պատժի չկրած մասն ավելի մեղմ պատժատեսակով փոխարինելու վերաբերյալ հարցի քննարկումն ու լուծումն է: Բացի այդ, հանձնաժողովների կազմերից ուժային կառույցների ներկայացուցիչների փոխարեն միայն սոցիալական ուղղվածություն ունեցող պետական և ոչ պետական մարմինների ու կազմակերպությունների ներկայացուցիչներ ընդգրկելը գտնում ենք ոչ նպատակահարմար, քանի որ ուժային կառույցների ածխատակիցները, իրենց գործառույթների և մասնագիտական հմտություններով պայմանավորված, հանցագործություն կատարած անձի ուղղված լինելու հանգամանքի վերաբերյալ սպորտի, գիտության, մշակույթի բնագավառների ներկայացուցիչների համեմատությամբ կարող են ավելի ճիշտ որոշում կայացնել: Ելնելով վերոգրյալից, գտնում ենք հանձնաժողովների կազմերում անհրաժեշտ է ընդգրկել ուժային կառույցների ներկայացուցիչներ:
	Չի ընդունվել. նախագծում կոնկրետ մարմինների կամ մասնագիտական ոլորտների մասին նշված չէ, քանի որ այն այսպես, թե այնպես հայեցողության սահմանը թողնում է: Այդ իսկ պատճառով, հանձնաժողովների անդամների ուղղվածության խնդրին նախագծում անդրադառնալը նպատակահարմար չէ:
Այնուամենայնիվ, պատժի կրումից վաղաժամկետ ազատելը մի կողմից հանդիսանում է իրենց ուղղման ուղին բռնած լինելու հանգամանքն ապացուցած դատապարտյալների համար խրախուսանքի, իսկ մյուս կողմից՝ պատժի կրման ընթացքում դատապարտյալների կողմից օրինակելի վարքագծի դրսևորման խթանիչ միջոց։ Ասվածից հետևում է, որ այն դատապարտյալների պայմանական վաղաժամկետ ազատումը, ովքեր դրան արժանացել են, նպաստում է պատժի առջև դրված խնդիրների արագ և արդյունավետ լուծմանը, և դրանով նպաստում է նաև հանցավորության դեմ պայքարին։ Նույն սկզբունքն ամրագրված է նաև ԵԽ Նախարարների կոմիտեի պայմանական ազատման (պայմանական վաղաժամկետ ազատման) մասին 2003թ. սեպտեմբերի 24-ի թիվ (2003) 22 հանձնարարականում, որի 3-րդ կետի համաձայն, պայմանական ազատումը պետք է նպատակ ունենա աջակցել դատապարտյալներին  տեղափոխվել բանտային կյանքից օրինապահ կյանքի հասարակության մեջ՝ հետազատման պայմանների և հսկողության միջոցով, ինչը կաջակցի հանրային անվտանգության ապահովմանը, ինչպես նաև հասարակության մեջ հանցավորության նվազեցմանը։ Ասվածը նշանակում է, որ պայմանական վաղաժամկետ ազատման ինստիտուտը չի կիրառվում այնժամ, երբ դատապարտյալն արդեն իսկ ուղղված է (ինչպես թյուր կարծիք կա), այլ այն ուղղման միջոց է նաև, դատապարտյալին լիարժեք ուղղվելու շանս: Դա է բացատրականն այն հանգամանքի, որ հանձնաժողովի անդամները ոչ թե դատապարտյալի պատիժը կրելուց պայմանական վաղաժամկետ ազատելու, պատժի չկրած մասն ավելի մեղմ պատժատեսակով փոխարինելու վերաբերյալ հարցն են քննարկում ու լուծում (ինչպես կարծիք է հայտնված), այլ նրանք քննարկում են թե ինչ պայմաններով, այսինքն` ինչ պարտավորությունների ստանձնմամբ (դատապարտյալի և նրա վարքագծի վերաբերյալ եզրակացությամբ) պետք է դատապարտյալն ազատվի պատժից, ինչպիսի ուղի պետք է նախանշել վերջինիս վերադարձը հասարակություն չիշտ ձևով ապահովելու համար: Իսկ այդ հարցերի քննարկումը միանշանակ նպատակահարմար կլիներ իրականացնել ոչ ուժային մարմինների ներկայացուցիչներով:
	Փոփոխություն չի կատարվել:

	6

	Ինչ վերաբերում է հանձնաժողովի անդամների ռոտացիային, ապա գտնում ենք, որ հանձնաժողովն անկախ է, իսկ հանձնաժողովի անդամները տարբեր պետական և ոչ պետական մարմինների ու կազմակերպությունների ներկայացուցիչներ են և որոշումներ կայացնելիս որևէ կերպ միմյանց վրա ազդեցություն ունենալ չեն կարող: Կարծում ենք, որ որոշումների կայացման օբյեկտիվության վրա բացասական ազդեցություն կարող է ունենալ գաղտնի քվեարկությունը բաց քվեարկությամբ փոխարինելու հանգամանքը: Հանձնաժողովում դատապարտյալի վերաբերյալ ենթահանձնաժողովի անդամների կարծիքները լսելուց և հարցի քննարկում անցկացնելուց հետո յուրաքանչյուր անդամի մոտ ձևավորվում է որոշակի կարծիք, որն ազատ արտահայտելու և մյուս անդամների կարծիքներով կաշկանդված չլինելու համար նպատակահարմար է քվեարկությունն անցկացնել գաղտնի: Ելնելով վերոգրյալից, առաջարկվում է հանձնաժողովի անդամների ռոտացիային վերաբերող դրույթները հանել, իսկ քվեարկությունը թողնել գաղտնի:
	Չի ընդունվել. այո, հանձնաժողովը և դրա անդամները անկախ են, առավել ևս այս հանգամանքից ելնելով չպետք է լինեն նախագահներ, այլ միայն նախագահողներ: Դրանով իսկ կփարատվի այն մտահոգությունը (ինչպես առաջարկում է ներկայացված), որ որոշումներ կայացնելիս որևէ կերպ միմյանց վրա ազդեցություն ունենալ չեն կարող:
Ինչ վերաբերում է քվեարկությունների ոչ գաղտնի լինելուն, ապա այն պայմանավորված է այն հանգամանքով, որ միայն բաց քվեարկության ժամանակ կարող են հանձնաժողովի կոնկրետ անդամի կողմից ներկայացվել պատճառաբանումներ, հակառակ պարագայում` դա անհնար է: Իսկ պատճառաբանումներն անհրաժեշտ են երկու նկատառումներով, նախ` դատապարտյալը պետք է իմանա իր հետագա վարքագծում ինչպիսի փոփոխություններ պետք է կատարի, ինչպես նաև այն անհրաժեշտ է բովանդակային առումով բողոքարկման համար: 
	Փոփոխություն չի կատարվել:

	7

	Նախագծի հիմնավորման մեջ նշվում է նաև, որ հանձնաժողովի կողմից ներկայումս կայացվող որոշումները մեծապես հիմնվում են դատապարտյալի անձնական գործում պարունակվող ստատիկ տվյալների վրա և ընթացակարգային ոչ մի փուլում մասնագիտական (հոգեբանական) մոտեցում չի ցուցաբերվում: Անձի ուղղված լինելու հանգամանքը ճիշտ և օբյեկտիվ գնահատելու համար անհրաժեշտ է հատուկ մասնագիտական  եզրակացություն, որը պետք է հիմնված լինի հստակ սահմանված չափորոշիչների վրա: Դատապարտյալի և նրա վարքագծի վերաբերյալ եզրակացություն կազմող փորձագետների կամ մասնագետների վերաբերյալ նշվում է միայն նախագծի 16-րս հոդվածում, սակայն սահմանված չեն փորձագետների կամ մասնագետների հրավիրելուն վերաբերող դրույթներ: Նախագիծը չի կարգավորում նաև` թե ում կողմից են սահմանվելու այն չափանիշները, որոնց պետք է բավարարի ազատազրկման դատապարտված անձը, որպեսզի պայմանական վաղաժամկետ ազատ արձակվի, և որոնցով պետք է առաջնորդվեն անկախ հանձնաժողովները` անձի վարքագծի վերաբերյալ եզրակացություն տալու ժամանակ: 
	Չի ընդունվել, քանի որ արծարծվող հարցը այս իրավական ակտի կարգավորման առարկա չէ: Հարցը կարգավորված է ՀՀ կառավարության «Դատապարտյալին պատիժը կրելուց պայմանական վաղաժամկետ ազատելու, պատժի չկրած մասն ավելի մեղմ պատժատեսակով փոխարինելու ներկայացման հարցերը պատիժը կատարող հիմնարկի կողմից քննարկելու կարգը սահմանելու մասին» որոշման նախագիծով, որը սահմանված կարգով շրջանառվել է և արդեն իսկ ներկայացվել ՀՀ կառավարության քննարկմանը: Ինչ վերաբերում է այն հարցին, թե ինչպես է անկախ հանձնաժողովն առնչվում այդ եզրակացությանը, ապա նախագծի 14-րդ կետը նախատեսում է, որ նիստը նախագահողը հայտարարում է օրակարգային հարցը՝ ընթերցելով դատապարտյալի անուն-ազգանունը, այնուհետև համապատասխան ենթահանձնաժողովի անդամները ներկայացնում են դատապարտյալի և նրա վարքագծի վերաբերյալ եզրակացությունը, ինչպես նաև իրենց կարծիքները:
	Փոփոխություն չի կատարվել:

	8

	Առաջարկում ենք, ՀՀ Նախագահի 31.07.2006թ. թիվ ՆՀ_163-Ն հրամանագիրը ոչ թե ուժը կորցրած ճանաչել, այլ դրանում կատարել փոփոխություններ և լրացումներ` հիմնավորման մեջ նշված նպատակը և ակնկալվող արդյունքը իրագործելու համար:
	Չի ընդունվել, առաջարկ անհիմն է. հիմնավորման մեջ նշված նպատակի և ակնկալվող արդյունքի իրագործումը կարելի է ապահովել նաև նոր իրավական ակտ ընդունելով, որն ավելի նպատակահարմար է: «Իրավական ակտերի մասին» ՀՀ օրենքի 70-րդ հոդվածի 1-ին մասի համաձայն, իրավական ակտում փոփոխություններ և լրացումներ են կատարվում, եթե անհրաժեշտ է փոփոխել առանձին իրավահարաբերությունների կարգավորման առանձնահատկությունները: Իսկ տվյալ պարագայում գործ ունենք ընթացակարգի ամբողջական փոփոխման հետ:
	Փոփոխություն չի կատարվել:

	9
	ՀՀ Նախագահի աշխատակազմ

20.01.2012.

Ղ-96
	Նախագծի 19-րդ կետի համաձայն` անկախ հանձնաժողովը պատիժը կրելուց պայմանական վաղաժամկետ ազատելու կամ պատժի չկրած մասն ավելի մեղմ պատժատեսակով փոխարինելու վերաբերյալ վարչակազմի որոշմանը հավանություն տալու կամ չտալու վերաբերյալ պետք է ընդունի պատճառաբանված որոշում, սակայն անհասկանալի է, թե հանձնաժողովն ինչպես է պատճառաբանված որոշում կայացնելու այն պարագայում, երբ անկախ հանձնաժողովի յուրաքանչյուր անդամ ինքնուրույն, անկախ և ազատ ձևով է քվեարկությանը մասնակցում: Միաժամանակ, անհասկանալի է` յուրաքանչյուր դատապարտյալի վերաբերյալ առանձին պատճառաբանված որոշում կայացվելու է, թե` ոչ, և եթե այո, ապա որքանով է նպատակահարմար յուրաքանչյուր դատապարտյալի վերաբերյալ վարչակազմի որոշմանը հավանություն տալու դեպքում տվյալ որոշումը լինի պատճառաբանված:
	Ընդունվել է.  
	Նախագծի 19-րդ կետի տվյալ նախադասությունը վերախմբագրվել է հետևյալ բովանդակությամբ.  «Պատիժը կրելուց պայմանական վաղաժամկետ ազատելու և/կամ պատժի չկրած մասն ավելի մեղմ պատժատեսակով փոխարինելու միջնորդագիր ներկայացնելու վերաբերյալ պատիժը կատարող հիմնարկի վարչակազմի որոշմանը հավանություն չտալու մասին որոշմանը կցվում են հանձնաժողովի` բացասական քվեարկած անդամների պատճառանությունները կամ հատուկ կարծիքները:»:


